
муассисисаи пешбар ба диссертатсияи Ҳукматов Давлатҷон 
Ҷамшедович дар мавзуи “Рушди низоми назорати дохилй дар 
раванди идоракунии фаъолияти корхонаҳои кишоварзӣ (дар 
мисоли Ҷумҳурии Тоҷикистон)” барои дарёфти дараҷаи илмии 
номзади илмҳои иқтисодӣ аз рӯйи ихтисоси 08.00.08 - 
Баҳисобгирии муҳосибӣ ва аудит

Мутобиқати муҳтавои диссертатсия ба ихтисос ё соҳаи илм, ки аз 
рӯйи он диссертатсия ба ҳимоя пешниҳод шудааст.

Таҳқиқот дар доираи муҳтавои бандҳои зерини Шиносномаи 
феҳристи ихтисосҳои КОА-и назди Президенты Ҷумҳурии Тоҷикистон аз 
рӯйи ихтисоси 08.00.08 - Баҳисобгирии муҳосибй ва аудит иҷро карда 
шудааст: 1.10. - Назария ва методологияи буҷасозӣ, 3.1. - Парадигмаҳои 
ибтидой, консепсияҳои бунёдӣ, принсипҳои асосӣ, постулатҳо ва қоидаҳои 
аудит ва назорат, 3.2. - Асосҳои назариявӣ ва методологӣ,
вазифагузориҳои мақсадноки аудит ва назорат, 3.4. - Санҷиши аудиторӣ 
ва назоративу омории низоми назорати дохилӣ, 3.9. - Инкишофи 
методологии комплексии усулҳои аудит ва назорат.

Муҳиммияти мавзуи таҳқиқоти диссертатсионӣ.
Мавзуи интихобнамудаи унвонҷӯ “Рушди низоми назорати дохилй 

дар раванди идоракунии фаъолияти корхонаҳои кишоварзй (дар мисоли 
Ҷумҳурии Тоҷикистон)” дар замони ташаккули низоми босамари 
баҳисобгирӣ ва аудит муҳим буда, аз ҷиҳати назария ва амалия яке аз 
пажӯҳишҳои нав дар илми муосири ватанӣ ба ҳисоб меравад. Он аз 
муқаддима, се боб, 9 зербоб, хулоса ва пешниҳодҳо, инчунин рӯйхати 
адабиётҳо иборат аст.

Дар диссертатсияи мазкур муаллиф оид ба ташкили низоми муосири 
назорати дохилй дар корхонаҳои кишоварзй, густариши ҷанбаҳои илмй- 
амалии ташкили низоми босамари назорати дохилй ва такмили асосҳои 
мелодии он бо назардошти хусусиятҳои хоси соҳаи кишоварзй таҳқиқоти 
ҷиддӣ ва дақиқ анҷом додааст.

Дар шароити сохти иқтисодиёти бозаргонй, густариши пояи рушди 
иқтисоди аграрӣ, аз ҷумла дарёфт ва мустаҳкам кардани ҳаҷми захираҳои 



моддию истеҳсолӣ, ташкили дурусти назорати дохилии истифодаи онҳо ва 
дар ин замина таъмин кардани ҳаҷми зарурии даромаднокии корхонаҳои 
кишоварзӣ, аз ҷумла проблемаи муҳим барои таъмини рушди 
инфрасохтори иҷтимоии деҳот ба ҳисоб меравад.

Маҳз набудани низоми мукаммали таъмини назорати дохилй дар 
раванди идоракунии истеҳсолот, роҳ додан ба хароҷоти ғайримақсаднок 
ва зиёд шудани ҳаҷми онҳо, баланд шудани арзиши аслии маҳсулоти 
озуқаворӣ ва дарёфт кардани роҳҳои кам кардани он, бартараф кардани 
камбудиҳои дар низоми идоракунии истифодаи захираҳои моддй - 
истеҳсолӣ, ҳамзамон омӯзиши механизми ташаккул ва танзими низоми 
идоракунии раванди назорати дохилии истеҳсол ва истифодаи маҳсулоти 
озуқавории аҳолй дар дохил ва хориҷи кишвар, таҳияи тавсияҳо оид ба 
самарабахшии элементҳои назорати дохилй воқеан ҳам дар татбиқи 
ислоҳоти иқтисодй, сиёсати баҳисобгирии муҳосибӣ ва назорати дохилй 
дар Ҷумҳурии Тоҷикистон аҳамияти назаррас дошта, асоси мубрамии 
таҳияи мавзӯи таҳқиқоти диссертатсиониро дар ин самт муайян 
намудааст.

Саҳми илмии довталаб дар ҳалли масъалаи илмӣ ва коркарди 
проблемаи илмӣ бо арзёбии аҳамияти он.

Унвонҷӯ дар диссертатсия дар ҷамъбастнамоӣ, банизомдарорӣ, аниқ 
ва пурра кардани равишҳои назариявӣ ва амалии ташаккул ва такмили 
низоми назорати дохилиро дар корхонаҳои кишоварзии мамлакат бо 
назардошти хусусиятҳои истеҳсолоти кишоварзӣ ифода намудааст. Дар 
асоси ҷамъбасткунӣ ва таҳлили маводи таҳқиқӣ методикаи ташкили 
низоми назорати дохилй аз руйи бахшҳои фаъолият ва воҳидҳои сохторй, 
воситаҳои амалии фаъолият ва арзёбии самаранокии низоми назорати 
дохилй барои корхонаҳои кишоварзӣ таҳия карда шудааст. Инчунин 
иштироки бевоситаи унвонҷӯ дар таҳқиқотҳои илмии гузаронидашуда дар 
корхонаҳои кишоварзии Ҷумҳурии Тоҷикистон, интишори мақолаҳои 
илмй оид ба мавзуи диссертатсия, маърӯзаҳои илмй дар конфронсҳои 
илмию назариявй ва илмию амалй ба назар мерасад.

Натиҷаҳои мушаххаси илмии довталаб ба дараҷаи илмй пеш аз 
ҳама, аз навгониҳои илмй бармеоянд. Навгонии илмии таҳқиқот омӯзиши 
асосҳои назариявй ва мелодии назорати дохилй, коркарди дастурҳо, 
таҳияи тавсияҳои амалй ва пешниҳодҳо оид ба ташкил ва такмили он 
ҳамчун низоми мукаммал дар раванди идоракунии корхонаҳои 
кишоварзӣ ба ҳисоб меравад. Аз он ҷумла:

- дар асоси омӯзиши таърихии раванди таҳаввулоти донишҳои илмй 
ва таҳлили фаъолияти амалии соҳаи идоракунӣ ва баҳисобгирии 
муҳосибӣ ҳамчун вазифаи идоракунӣ зарурати ҷорӣ намудани назорат дар 
низоми идоракунии субъектҳои иқтисодӣ асоснок карда шудааст;

- моҳият, муҳтаво, принсипҳо ва шаклҳои ташкили назорати дохилй 
аниқ ва асоснок карда шуда, таъсири хусусиятҳои технологии истеҳсолоти 
кишоварзй ба ташкили назорати дохилй дар корхонаҳои кишоварзй 

муайян карда шудааст, инчунин эҳтиёҷоти иттилоотии идоракунй ва 
пойгоҳи меъёрию ҳуқуқии танзими назорати дохилӣ таҳқиқ шудаанд;

- дар заминай таҳқиқи фаъолияти корхонаҳои кишоварзӣ ҳамчун 
объекти назорат самтҳои рушди назорати дохилй дар низоми идоракунии 
корхонаҳои кишоварзй муайян карда шудаанд;

- дар асоси омӯзиши амсилаи ташкили низоми назорати дохилй дар 
мамлакатҳои хориҷӣ воситаҳои методии мукаммал, аз думла тартиби 
арзёбии самаранокии низоми назорати дохилй таҳия шудааст, 
низомномаи аудита дохилии равандҳои фаъолият барои таъмини кори 
самараноки низоми назорати дохилй дар корхонаҳои кишоварзй таҳия 
шуда, амсилаи иттилоотии он коркард шудааст;

- буҷетикунонй ҳамчун унсури низоми назорати дохилй асоснок 
карда шуда, марҳилаҳои раванди татбиқи буҷетикунонӣ дар корхонаҳои 
кишоварзй таҳия шудаанд, тавсияҳои методй оид ба бунёди амсилаи 
ташкили низоми назорати дохилй аз руйи марказҳои масъулият дар 
корхонаҳои кишоварзй коркард ва пешниҳод карда шудаанд;

- мето дикаи ҳисобкунии самаранокй, арзёбии сифат, ташхис ва 
пайгирии кори низоми назорати дохилй дар корхонаҳои кишоварзй таҳия 
гардидааст, ки ба талаботи стандартҳои байналмилалӣ ҷавобгӯ мебошад, 
тавсияҳо оид ба татбиқи методикаи мазкур барои арзёбии низомҳои 
баҳисобгирии муҳосибӣ ва назорати дохилй дар корхонаи мушаххас 
пешниҳод карда шудаанд.

Сохтор ва мундариҷаи кор
Мундариҷаи кори диссертатсионӣ ба мақсад ва вазифахое, ки 

муаллиф дар доираи таҳқиқоти илмиаш муайян кардааст, мувофиқат 
менамояд. Хулоса ва тавсияҳои коркарднамудаи муаллиф аз ҷиҳати илмй 
асосноккардашуда ва дақиқ мебошанд, зеро онҳо ба асосҳои методологй, 
назариявӣ ва маълумоти баҳисобгирӣ - таҳлилии корхонаҳои соҳаи 
кишоварзй такя менамоянд.

Диссертатсияи мазкур яке аз таҳқиқотҳои илмии нахустин дар соҳаи 
баҳисобгирии муҳосибӣ ва аудит ба шумор меравад, ки масъалаҳои 
такомул ва рушди низоми назорати дохилй дар корхонаҳои соҳаи 
кишоварзиро бо назардошти хусусиятҳои соҳаи зикршуда дар Ҷумҳурии 
Тоҷикистон фаро гирифтааст.

Рисолаи илмӣ аз муқаддима, се боб, хулоса ва феҳристи адабиёт аз 
197 номгӯй иборат аст. Матни диссертатсия дар 207 саҳифа дарҷ гардида, 
24 расм, 24 ҷадвалро дар бар мегирад.

Дар муқаддимаи рисола бамавридии мавзуи таҳқиқшаванда 
заминаҳои назариявию методологии таҳқиқот, мақсад ва вазифаҳои 
таҳқиқот, пойгоҳи асосии иттилоотӣ ва таҷрибавӣ, мавзуъ ва объекти 
омӯзиш, усулҳои таҳқиқот, навгонии илмии натиҷаҳои таҳқиқот, аҳамияти 
назариявӣ ва амалии кор, саҳми шахсии довталаб оид ба даст овардани 
натиҷаҳои таҳқиқоти диссертатсионй ва дигар расмиёти муайяншуда ва 
ҳимояшаванда қайд гардидааст. Ин бахши рисола аз дуруст ба 

расмиятдарории равандҳо ва марҳилаҳои таҳқиқоти диссертатсионӣ 
шаҳодат медиҳад.

Дар боби якуми диссертатсия - «Асосҳои назариявӣ ва методии 
пешбурди назорати дохилӣ дар соҳаи кишоварзӣ» таҳаввули назорат 
ҳамчун вазифаи идоракунии корхона ва алоқаи он бо баҳисобгирии 
муҳосибӣ таҳқиқ карда шуда, моҳияти назорати дохилӣ, муҳтаво, 
принсипҳо ва шаклҳои ташкили он дар шароити муосир муайян ва 
хусусиятҳои фаъолияти корхонаҳои кишоварзӣ ва таъсири онҳо ба 
ташкили низоми назорати дохилӣ ошкор ва баҳодиҳӣ карда шудаанд.

Дар ин бахши рисола муаллиф ба асарҳои илмии олимони ватанию 
хориҷӣ дар соҳаи баҳисобгирӣ ва аудит такя намуда, масъалаҳои 
назариявӣ - методологӣ ва методии ташкили низоми низорати дохилӣ ва 
аудита дохилиро мавриди таҳлилу омӯзиш қарор додааст.

Муаллиф, дар ин қисм асосан ба масъалаҳои назариявии масъала, аз 
он ҷумла тарҳи идоракунӣ дар асоси назоратро (саҳ. 13) овардааст ва 
бисёр хуб ҳам қайд мекунад, ки мақсади асосии назорати омӯзиши ҳолати 
воқеии фаъолияти хоҷагидорӣ ошкор намудани омилҳо ва шароите 
мебошад, ки ба иҷрои қарорҳои қабулгардида ва ноил шудан ба ҳадафҳои 
гузошташуда метвонад таъсири худро расонанд. Тахдили ақидаи олимони 
ҷаҳон оид ба мафҳуми назорат дар амалияи фаъолияти иқтисодӣ ва илми 
Ҷумҳурии Тоҷикистон дар шакли ҷадвал пешниҳод гардидааст, ки барои 
инкишофи минбаъдаи таҳқиқот дар ин самт мусоидат менамояд. 
Муаллиф ақидаи А.И. Кравченко-ро оид ба масъалаҳои инқилоби 
идоракунӣ таҳлил намуда, дар панҷ марҳила ҷудо карда, таҳлил 
намудааст (саҳ. 17-18); кӯшиш намудааст, ки мафҳумҳои менеҷмент, 
ҳадафҳои онро мавриди таҳқиқот қарор диҳад; дар саҳифаи 20 вазифаҳои 
ташкил ва ангезаи равандҳои воқеии амалҳои таъсиррасони ташкилӣ ва 
ҳавасмандгардониро ифодакунанда пешниҳод гардидааст; аз ҷониби 
муаллиф дар саҳифаи 23 вазифаҳои идоракунӣ дар корхона аз рӯйи 
аломатҳои асосй пешниҳод ва назорат чун вазифаи идоракунӣ аз ҷониби 
асосгузорони илми менеҷмент Ф.У. Тейлор, А. Файол, Г. Эморсон, И. 
Ансофф, М. Портер ва дигарон пешниҳод карда шудааст. (саҳ. 26); 
мувофиқатии мафҳуми «назорат» дар адабиёт бо забонҳои хориҷӣ (саҳ. 
27), таҳаввули ҳадафҳо ва муҳтавои назорат дар низоми идоракунии 
корхонаҳо (саҳ. 26-27), аҳамияти вазифаи назорат дар низоми идоракунии 
корхона (саҳ. 28), моҳияти назорати дохилӣ, муҳтаво, принсипҳо ва 
шаклҳои ташкили он дар шароити муосир (саҳ. 32-46); тавсиф ва муҳтавои 
мафҳуми «назорати дохилӣ» (саҳ. 33-34), амалҳои назорати дохилии 
корхона (саҳ. 35), принсипҳои назорати дохилӣ ва алоқамандии онҳо (саҳ. 
40), вазифаҳои хизматрсонии назорати дохилӣ дар назди мақомоти 
иҷроияи идоракунии корхона (саҳ. 42), мақсадҳо, объектҳо ва вазифахри 
назорати дохилӣ дар корхона (саҳ. 43), шаклҳои назорати дохилӣ (саҳ. 44), 
хусусиятҳои назорати дохилй дар низоми идоракунии корхонаҳои 
кишоварзӣ (саҳ. 46-62), мавқеи назорати дохилй дар низоми идоракунии 

4



корхонаҳои кишоварзӣ (саҳ. 50), пойгоҳи маъмурӣ - ҳуқуқии назорати 
дохилӣ дар корхонаҳои кишоварзӣ (ҷадвали 1.3.1. саҳ. 52), унсурҳои 
асосии ташкили назорати дохилӣ вобаста ба хусусиятҳои истеҳсоли соҳаи 
кишоварзӣ нишон дода шудааст, (саҳ.55), хусусиятҳои баҳисобгирии 
муҳосибӣ дар корхонаҳои кишоварзӣ (дар ҷадвали 1.3.3. саҳ. 57) нишон 
дода шудааст, ки дар он таъсири хусусиятҳои баҳисобгирии муҳосибии 
соҳаи кишоварзиро ба ташкили назорати дохилӣ дар корхонаҳои 
кишоварзӣ таҳқиқотчиён мавриди таҳлилу баррасӣ қарор додаанд.

Дар боби дуюм - «Тахдили вазъи муосири ташкили назорати дохилӣ 
дар корхонаҳои кишоварзӣ» зарурати ташаккули назорати дохилӣ дар 
корхонаҳои кишоварзӣ ва заминаҳои рушди он омухта шуда, методикаи 
таҳқиқи сифати маълумоти баҳисобгирӣ тавассути аудити дохилӣ муайян 
ва самтҳои такомули назорати дохилӣ дар низоми идоракунии 
корхонаҳои кишоварзӣ коркард ва пешниҳод шудааст.

Муаллиф дар рисолаи илмиаш қайд менамояд, ки омили асосии ба 
таври мукаммал рушд накардани низоми назорати дохилӣ дар фаъолияти 
идоракунии корхонаҳои кишоварзии Ҷумҳурии Тоҷикистон дар натиҷаи 
таъсири чунин омилҳо ба миён омадааст: номукаммал будани пояҳои 
меъёрии танзимкунандаи фаъолияти идоракунии корхонаҳои кишоварзӣ, 
аз ҷумла дар самти назорати дохилӣ; мансуб будани аксари корхонаҳои 
кишоварзӣ ба намудҳои хурд ва миёна (вобаста ба шумораи кормандон, 
муҷаҳҳазии моддӣ-техникӣ, нишондиҳандаҳои молиявӣ, низомҳои 
андозбандӣ ва ғ.); муносибати расмии роҳбарияти корхонаҳои кишоварзӣ 
ба ташкили низоми назорати дохилӣ ва таҳия намудани санадҳои меъёрии 
дохилӣ (низомномаҳо, сиёсати баҳисобгирӣ, дастурамалҳои вазифавӣ, 
тарҳҳои сохтори ташкилии идоракунй ва ғ.); нарасидани кормандони 
баландихтисоси соҳаи баҳисобгирии муҳосибӣ ва аудити дохилӣ ва 
ғайраҳо. (саҳ. 70)

Ба андешаи муаллиф барои татбиқи самараноки назорати дохилӣ 
дар корхонаҳои кишоварзӣ ҳаматарафа таҳқиқ намудани шароити 
фаъолияти онҳо зарур аст. Хусусияти асосии соҳаи кишоварзӣ, ки ҳамчун 
объекти татбиқи назорати дохилӣ интихоб намудааст дар ин аст, ки 
фаъолияти истеҳсолӣ он ҷо дар вобастагии қавӣ аз шароити иқлимӣ ва 
муносибатҳои истифодабарии замин ва дигар захираҳои табиӣ қарор 
дорад, чун соҳаи кишоварзӣ нисбати дигар соҳаҳои иқтисодиёт аз шароити 
табиӣ вобастагӣ дорад. Вобаста ба ин, иқтидори таъмин намудани аҳолии 
мамлакат бо молҳои кишоварзӣ бо нархҳои дастрас мушкилоти 
устуворгардонй ва рушди истеҳсолоти кишоварзиро боз ҳам муҳим ва 
мубрам гардонидаанд. Назорат барои таъмини арзёбии боэътимоди вазъи 
воқеии корҳо дар соҳаи кишоварзй мусоидат менамояд. Дар асоси *ин 
метавон тасдиқ кард, ки назорат воситаи асосии таҳияи нақшаҳо, 
харҷномаҳо ва буҷетҳо буда, имкон медиҳад, ки бо мақсади тасҳеҳи 
нишондиҳандаҳои нақшавӣ қарорҳои идоракунй таҳия, асоснок ва қабул 

карда шаванд, ки ба рушди устувори корхона ва расидан ба мақсадҳои 
гузошташуда дар ояндаи дарозмудат ва ҳам кӯтоҳмудат мусоидат 
мекунанд. (саҳ. 63-64)

Муаллиф дар асоси гузаронидани пурсиши мутахассисони зинаҳои 
мухталифи 20 адад корхонаҳои кишоварзй, муайян кардааст, ки дар 
корхонаҳои кишоварзии ба таҳқиқ фарогирифташуда хадамоти назорати 
дохилй ҳамчун воҳиди сохтории махсус таъсис дода нашудааст(саҳ. 64), 
вале баъзе унсурҳо ва заминаҳои мусоид барои ташкили он мавҷуд 
мебошад, инчунин аз ҷавобҳои пурсидашавандагон, ки дар рафти 
таҳқиқот гирифта шудааст, ки якчанд омилҳои асосии дар корхонаҳои 
кишоварзй фаъолият накардани хадамоти назорати дохилиро ба таври 
муфассал шарҳ додааст, ки ин амал барои расидан ба ҳадафҳои дар пеш 
гузоштаи диссертант мусоидат менамояд. (саҳ. 65)

Муаллиф қайд менамояд, ки барои дар амал татбиқ намудани 
низоми назорати дохилй дар корхонаҳои кишоварзй ва самаранокии 
фаъолияти онҳо таҷрибаи дар ин самт доштаи корхонаҳои кишоварзии 
хориҷӣ ҳам аз ҷиҳати назариявӣ ва ҳам аз ҷиҳати амалӣ бояд ба инобат 
гирифта шавад ва ин имконият медиҳад то ташкил ва амалисозии низоми 
назорати дохилй дар корхонаҳои кишоварзии Ҷумҳурии Тоҷикистон бо 
истифода аз таҷрибаи хориҷӣ баррасӣ карда шавад. Барои мисол, 
муаллиф аз асосҳои консептуалии назорати дохилй, ки аз ҷониби Кумитаи 
ташкилотҳо-сарпарастони Комиссияи Тредвей (The Committee of 
Sponsoring Organizations of the Treadway Commission, COSO) бунёд 
шудаанд, тавсия менамояд. (саҳ. 66-67)

Яке аз масъалаҳои дигар, ки бо истифода аз таҷрибаи хориҷӣ ва 
санадҳои меъёрии байналмилалии назорати дохилй овардааст, нишон 
медиҳанд, ки низоми назорати дохилй дар корхона панҷ унсури асосиро 
бояд дар бар тирад, ки ба таври возеҳу равшан дар расми 2.1.1 (67-70) шарҳ 
додааст, ки барои ҳалли вазифаҳои дар пеш гузоштаи худ кумак менамояд.

Дигар масъалаи муҳиме, ки дар доираи боби дуюми кор муаллиф 
мавриди таҳлилу таҳқиқ қарор додааст, омӯзиши масъалаи ташаккули 
низоми назорати дохилй дар корхонаҳои соҳаи кишоварзй мебошад. 
Тавре муаллиф аз натиҷаҳои таҳқиқоти худ хул оса баровардааст, ки 
корхонаҳои кишоварзии мамлакат, чун хоҷагиҳои деҳқонии «Отачон», 
«Содиқ-Сиддиқ» (ноҳияи Рӯдакӣ), хоҷагии деҳқонии «Файзи Деҳқон», 
ҶДММ «50-солагии Октябр» (шаҳри Ҳисор), кооперативи тиҷоратии 
«Авесто» (ноҳияи Қубодиён) ва чанде дигарҳо асосан низоми назорати 
дохилй мавҷуд нест. Аз ҷумла, дар хоҷагиҳои «50-солагии Октябр» ва 
«Авесто» танҳо баъзе унсурҳои он амал мекунанд, ки байни ҳам дар 
мувофиқа нестанд. Дар корхонаҳои кишоварзии ҶСК «Ҳақиқат» (шаҳри 
Турсунзода), ҶСП «Ҷунтай-Хатлон Син Силу» (ноҳияи Дӯстӣ, вилояти 
Хатлон) ба гайр аз кормандони муҳосибот баъзе вазифаҳои назорати 
дохилиро, чун ошкор кардани захираҳои баланд бардоштани 

самаранокии истеҳсоли маҳсулот, комиссияҳои тафтишотӣ (ревизионӣ) ва 
комиссияҳои барӯйхатгирӣ низ иҷро мекунанд. Бояд гуфт, ки ҳайати 
комиссияҳои ревизионӣ дар хоҷагиҳои мазкур танҳо аз як ревизор иборат 
аст. Корҳои комиссияҳои мазкур, ки дар доираи ваколатҳои назоратӣ 
дохилй анҷом дода мешаванд, хусусияти бенизом доранд, дар давоми сол 
як маротиба гузаронида мешаванд, назорати дохилии беисти фаъолияти 
муҳосибот ва дигар воҳидҳои сохтории корхонаҳо ба ҷо оварда 
намешавад. (саҳ. 75-76) Дар ин самт аз ҷониби муаллиф тавсияҳои методӣ, 
шаклҳои намунавии тарҳи назорати дохилӣ (расмҳои 2.1.3, 2.1.4) тасвир 
карда шудааст (с. 80 то 81), ки истифодабарии онҳо барои самаранокии 
ташкили низоми назорати дохилй дар корхонаҳои зикр гардида мусоидат 
хоҳад намуд.

Дигар масъалаи муҳиме, ки дар доираи боби дуюми кор муаллиф 
мавриди таҳлилу таҳқиқ қарор додааст, ин методикаи таҳқиқи сифати 
маълумоти баҳисобгирӣ тавассути аудити дохилй мебошад. Муаллиф 
қайд менамояд, ки “Ҳангоми санҷиши сифати маълумоти баҳисобгирӣ оид ба 
ҳаҷм ва ҳаракати воситаҳои пулӣ аудиторони дохилй бояд ба он диққат 
диҳанд, ки ин маблағҳо аз кӣ, ба кадом маблағ ва барои чӣ мушаххас гирифта 
шудаанд. Муқаррар кардан лозим аст, ки оё далелҳои сохтакорона 
гузарондани маблағ барои маҳсулоти дар асл фурӯхта нашуда, корҳои 
иҷронашуда, хизмати расонида нашуда мавҷуд ҳаст ё не? Инчунин тафтиш 
кардан лозим аст, ки оё тамоми маблағҳои дар ҳисоботи бонкй овардашуда бо 
мавҷудияти ҳуҷҷатҳои ибтидоии дуруст тартибдодашуда тасдик карда 
мешаванд. (саҳ. 93)” (Ҷадвали 2.2.1. - саҳ. 94).

Вобаста ба ин масъала муаллиф дар доираи боби дуюм корҳои 
назаррасро аз ҷумла, муайян кардани сифати маълумоти баҳисобгирии 
муҳосибӣ бо истифода аз низоми аудити дохилй барои таъмини инъикоси 
боэътимоди амалиёти тиҷоратӣ дар реестрҳои дахлдори баҳисобгирӣ ва 
ҷамъбасти онҳо дар шаклҳои ҳисоботӣ, ки дар асоси онҳо ҳолати дороиҳо, 
ӯҳдадориҳо ва натиҷаҳои молиявии корхона арзёбӣ ва тахдил карда мешавад, 
равона карда шудааст, ки вазифаи дар пешгузошташудаи диссертант гувоҳӣ 
медиҳад. (саҳ.102)

Инчунин, муаллиф қайд менамояд, ки ба хотири рушди низоми 
назорати дохилй дар соҳаи кишоварзӣ аз нуктаи назари иштирок дар 
фаъолияти умумии назорати дохилй дар корхонаи кишоварзӣ тақсим 
намудани субъектҳои назорати дохилӣ аз рӯйи зинаҳои ташкилӣ- 
идоракунии дахлдор зарур аст, ки инро дар расми 2.3.2. (саҳ.119) бисёр хуб 
овардааст.

Дар боби сеюм - «Самтҳои такомули методикаи назорати дохилй дар 
корхонаҳои кишоварзӣ» такмили методикаи назорати дохилй дар низоми 
идоракунии корхонаҳои кишоварзӣ ва таҳияи амсилаи иттилоотии он . 
таҳия шуда, рушди буҷетикунонӣ ҳамчун унсури низоми назорати дохилй 
дар корхонаҳои кишоварзй асоснок ва методикаи ҳисобкунӣ ва арзёбии 
самаранокии низоми назорати дохилй дар корхонаҳои кишоварзй 
коркард карда шудааст.

Унвонҷӯ дуруст қайд менамояд, ки таҳқиқоти мо нишон дод, ки дар 
Ҷумҳурии Тоҷикистон методологияи мукаммали ташкили низоми 
назорати дохилии соҳаи кишоварзии иқтисодиёти миллӣ, ки ҷиҳатҳои 
ташкилӣ ва мелодии амалкунии хадамоти назорати дохилиро мувофиқ ба 
талаботи имрӯзаи фаъолияти хоҷагидорӣ дар соҳа танзим кунад, вуҷуд 
надорад. Барои субъектҳои иқтисодии дар соҳаи кишоварзӣ 
фаъолияткунанда оид ба ташкил ва роҳандозӣ намудани низоми 
самарабахши назорати дохилӣ тавсия ва дастурамалҳои танзимкунанда 
таҳия ва тасдиқ карда нашудаанд. Бинобар ин, масъалаи мазкур зарурати 
таҳқиқ ва истифодаи таҷрибаи хориҷии ташкил ва роҳандозӣ намудани 
низоми назорати дохилиро дар корхонаҳои соҳаи кишоварзӣ талаб 
мекунад. (саҳ.122-123)

Дар ин бахш муаллиф дар асоси маълумоти дар ҷадвали 3.1.1 (саҳ. 
126-127) овардашуда, таҳлили равишҳо ва амсилаҳои ташкили назорати 
дохилӣ дар мамлакатҳои гуногун метавон хулоса баровард, ки равиши 
ҳамгиро дар бунёди хадамоти назорати дохилӣ бартарй дорад, пешниҳод 
кардааст. Муаллиф дар ин бахш хусусиятҳоеро ошкор намудааст, ки 
ҳангоми ташкили самараноки назорати дохилӣ дар корхонаҳои соҳаи 
кишоварзӣ дарвоқеъ, дар баробари омилҳои дигар, аз сатҳи пасти 
ташкили раванди таъминоти иттилоотии онҳо вобаста аст. Бинобар ин, 
муаллиф барои ҳалли мушкилоти мазкур дар ташкили назорати дохилӣ 
дар корхонаҳои кишоварзӣ корбурди равиши бонизомро, ки амсилаи 
робитаҳои иттилоотии он ба тобеияти низомҳо ва зернизомҳои алоҳида 
дар низоми идоракунии корхона асос меёбад, пешниҳод кардааст (расми 
3.1.1., саҳ.130).

Ҳамчунин дар ин бахши рисола муаллиф ба методикаи низоми 
назорати дохилии андозҳо ва баҳисобгирии андоз дар корхона таваҷҷӯҳи 
хоса зоҳир намуда, ҳангоми ба ҷо овардани муносибгардонии андозӣ як 
қатор расмиёти назоратӣ ва сиёсати баҳисобгирии бо номи «Сиёсати 
баҳисобгирӣ ҷиҳати андозбандӣ» тавсия додааст (саҳ. 135-136); се тарзи 
ташкили унсурҳои низоми назорати дохилиро чудо намудааст, ки дар 
расми 3.1.2. (саҳ. 139) пешниҳод шудаанд. Таҳқиқот нишон додааст, ки ба 
хотири беҳгардонии амалкунии марказҳои масъулият дар корхонаи 
кишоварзй маркази масъулияти молиявй ташкил карда шавад, ки 
муаллиф марказҳои масъулияти молиявиро дар корхонаҳои кишоварзй ба 
чор намуди асосй чудо кардааст (расми З.2.1., саҳ. 149); таркиби буҷети 
асосии корхонаҳои кишоварзиро расми 3.2.2 овардааст (саҳ. 150). Унвонҷӯ 
ҳангоми бурдани таҳқиқот барои арзёбй намудани самаранокии низоми 
назорати дохилии яке аз корхонаҳои кишоварзии таҳқиқшаванда ҶДММ 
«50-солагии Октябр» (шаҳри Ҳисор) азтестгузаронӣ иҷро намуда, 
самаранокии назорати дохилиро дар дараҷаи миёна баҳо додааст. (ҷадвали 
3.3.3., саҳ. 171).

Дар қисмати хулосавӣ тавсияҳо ва пешниҳодҳои асосӣ, ки натиҷаҳои 
таҳқиқотро ифода мекунанд, ҷамъбаст карда шудааст.

Дар интиҳои диссертатсияи илмӣ феҳристи адабиёти истифодашуда 
иборат аз 197 номгӯй оварда шудааст.

Аҳамияти назариявӣ ва амалии таҳқиқот
Аҳамияти назариявии таҳқиқот аз таҳия ва амиқсозии роҳҳои 

такмилдиҳии низоми назорати дохилӣ дар корхонаҳои соҳаи кишоварзии 
мамлакат иборат буда, натиҷаҳои илмии таҳқиқот имкон медиҳанд, ки 
самаранокии раванди идоракунии фаъолияти онҳо боз ҳам баланд 
бардошта шавад. Хулоса ва тавсияҳои назариявии илман 
асосноккардашуда оид ба рушди низоми назорати дохилӣ дар раванди 
идоракунии корхонаҳои кишоварзӣ дар шароити рушди иқтисодӣ 
коркард ва пешниҳод шудаанд.

Инчунин, натиҷаҳои таҳқиқоти диссертатсионӣ аҳамияти назариявию 
амалй дошта метавонанд, ки барои такмили ҷараёни таълим дар макотиби 
олӣ аз чунин фанҳо, ба монанди «Аудити дохилӣ», «Назорат ва 
тафтишот», «Аудити амалӣ» ва «Асосҳои аудит» истифода бурда шаванд.

Нашри натиҷаҳои диссертатсия дар маҷаллаҳои тақризшавандаи 
илмӣ

Муқаррароти асосии назариявӣ ва амалии таҳқиқиқоти 
диссертатсионӣ дар конференсияҳои байналмилалӣ, ҷумҳуриявӣ ва 
минтақавӣ дар солҳои 2020-2023 маъруза гардида, аз ҷониби 
иштироккунандагони он қобили қабул шуморида шудаанд.

Маводҳои интишоршудаи унвонҷӯ дар худ муқаррароти асосии 
диссертатсияро дарбар мегирад. Муаллиф вобаста ба мавзуи тадқиқот 
17 мақолаи илмй ба табъ расонидааст, ки аз онҳо 6 мақола дар 
маҷаллаҳои тақризшавандаи Ҷумҳурии Тоҷикистон нашр шудааст.

Мазмуни мухтасари диссертатсия, унсурҳои навгонии илмӣ ва 
тавсияҳои амалии таққиқот ба пуррагӣ дар автореферат ва мақолаҳои 
чопшудаи муаллиф инъикос ёфтаанд.

Мутобиқати тахассуси илмии довталаб ба дараҷаи илмӣ. 
Диссертатсияи Ҳукматов Давлатҷон Ҷамшедович ҳамчун кори ба анҷом 
расида маҳсуб ёфта, таркиб ва сохтори он бо тавсияву асосноккунӣ дар 
сатҳи баланди илмӣ - назариявӣ навишта шудааст. Таҳқиқоти 
анҷомдодашуда ба унвонҷӯ имконият фароҳам овард, ки хулосаҳояшро 
асоснок кунад ва пешниҳодҳои худро вобаста ба ташкили дурусти низоми 
назоми назорати дохилӣ ва самаранокии он раванди идоракунии 
фаъолияти корхонаҳои кишоварзй мухтасар ифода намояд. Доштани 
малакаи таҳили иқтисодй ба унвонҷӯ имкон дод, ки дар сатҳи баланди 
назариявй ва амалй корро анҷом диҳад. Дар амал санҷида шудани 
натиҷаҳои таҳқиқот оид ба аҳамияти амалй ва имконияти истифода 
намудани натиҷаҳо аз тарафи корхонаҳои кишоварзй аз аҳамияти 
амалиии таҳқиқот шаҳодат медиҳад.

Автореферат ва мақолаҳои илмй ба табъ расидаи унвонҷӯ таркиби 
асосии диссертатсияро дарбар гирифтааст.

Тавре аз шиносоӣ бо мазмуну муҳтавои диссертатсияи 
пешниҳоднамудаи унвонҷӯ бармеояд, тахассуси илмии ӯ ба дараҷаи 
илмии дархостнамудааш мутобиқат менамояд. Довталаби дараҷаи илмии 
номзади илмҳои иқтисодӣ Ҳукматов Давлатҷон Ҷамшедович ба талаботи 
“Тартиби додани дараҷаҳои илмӣ”, ки бо қарори Ҳукумати Ҷумҳурии 
Тоҷикистон аз 30 июни соли 2021, № 267 тасдиқ шудааст, мувофиқат 
мекунад.

Эродҳо ва баъзе пешниҳодот доир ба диссертатсия
Новобаста аз дастоварду муваффақиятҳо ва пешниҳодҳои 

ҳадафмандона диссертатсияи мазкур аз норасоиҳо ва хатогиҳое, ки 
хусусияти ҷузъй доранд холӣ нест ва камбудиҳои ҷойдошта сифати 
баланди илмии диссертасияро коста намегардонад. Ба инобат гирифтани 
онҳо барои таҳқиқотҳои ояндаи диссертант самаранок арзёбӣ мегарданд: 
1. Дар зербоби 1.2 муаллиф мафҳуми низоми назорати дохилӣ ва 
таърифи муаллифии онро шарҳ дода мавқеи худро муайян кардааст. 
Пекин агар дар ин боб нақши ташкили низоми назорати дохилиро дар 
низоми идоракунии корхона ба тариқи раем нишон медод фикр мекунам 
кор боз ҳам хубтар мешуд.
2. Давраҳои таҳаввули рушди назорат дар сарзамини Тоҷикистон ба 
таври муфассал о варда шудаанд (ҷадвали 1.1.1.). Хуб мебуд, агар 
натиҷагирӣ доир ба ҳар як давра баён мегардид.
3. Функсияҳои назорати дохилӣ гурӯҳбандӣ карда шавад. Кор бурд 
мекард, агар ин функсияҳо дар доираи таҳқиқот шарҳ дода мешуданд.
4. Расми 3.1.2. саҳ. 139 тарзҳои ташкили унсурҳои низоми назорати 
дохилй дар асоси омӯзиши адабиёт ва таҳқиқи фаъолияти корхонаҳои 
кишоварзӣ аз ҷониби муаллиф хуб пешниҳод шудааст. Аммо ба фикри мо 
хуб мешуд, агар муаллиф дар мисоли корхонаи мушаххас (хурд, миёна) 
истифодаи яке аз ин унсурҳо ва самаранокии онро дар раванди фаъолият 
шарҳ медод.
5. Дар кори илмй баъзе ғалатҳои имлой низ ба назар мерасанд.

Мутобиқати барасмиятдарории диссертатсия ба талаботи Комиссия 
Диссертатсия ба бандҳои меъёрҳои дарёфти дараҷаи илмии номзади илм, 

омодасозии диссертатсия ва экспертизаи диссертатсия дар Шурой 
диссертатсионй ва талаботи Тартиби додани дараҷаҳои илмй, ки бо 
қарори Ҳукумати Ҷумҳурии Тоҷикистон аз 30 июни соли 2021, № 267 
тасдиқ шудааст, ҷавобгӯй мебошад.

Автореферата диссертатсия тибқи тартиби муқарраргардида барои 
дарёфти дараҷаи илмии номзади илмҳои иқтисодӣ аз рӯйи ихтисоси 
08.00.08 - Баҳисобгирии муҳосибӣ ва аудит таҳия гардида, мазмуни асосии 
таққиқотро инъикос менамояд ва дар он натиҷаҳои назарраси илмй 
асоснок гардида, шарҳи пурраи худро ёфтаанд.

Хулосаи умумй
Диссертатсияи Ҳукматов Давлатҷон Ҷамшедович кори илмии 

мустақилона анҷомдодашуда ба ҳисоб рафта, дорой навгонии илмй ва

тавсияҳои амалӣ оид ба такмилдиҳии низоми назорати дохилӣ дар 
корхонаҳои кишоварзӣ мебошад.

Гуфтаҳои овардашуда аз он шаҳодат медиҳанд, ки диссертатсияи 
Ҳукматов Давлатҷон Ҷамшедович дар мавзуи “Рушди низоми назорати 
дохилӣ дар раванди идоракунии фаъолияти корхонаҳои кишоварзӣ (дар 
мисоли Ҷумҳурии Тоҷикистон)” бо талаботи бандҳои 31, 33, 34, 35 
“Тартиби додани дараҷаҳои илмӣ”, (қарори Ҳукумати Ҷумҳурии 
Тоҷикистон таҳти № 267 аз 30 июни соли 2021) мутобиқат менамояд ва 
муаллифи он сазовори дарёфти дараҷаи илмии номзади илмҳои иқтисодӣ 
аз рӯйи ихтисоси 08.00.08 - Баҳисобгирии муҳосибӣ ва аудит мебошад.

Тақриз дар ҷаласаи кафедраи баҳисобгирӣ, таҳлил ва аудита 
Донишгоҳи славянин Россия ва Тоҷикистон муҳокима ва тасдиқ карда 
шудааст. (протоколи №6 аз 05 январи соли 2024).

Дар ҷасала 8-нафар иштирок доштанд. Натиҷаи овоздиҳии кушод: 
тарафдор - 8 нафар, зид - нест, бетараф - нест.

Раиси ҷаласа:
мудири кафедраи баҳисобгирӣ, таҳлил ва
аудити Донишгоҳи славянин Россия /
ва Тоҷикистон, н.п.и., дотсент Раҷабова И.Р.

Ташхисгар:
дотсенти кафедраи баҳисобгирӣ, таҳлил ва
аудити Донишгоҳи славянин Россия
ва Тоҷикистон, н.и.и. z Гадоев Д.О.

Котиби ҷаласа:
дотсенти кафедраи баҳисобгирй, таҳлил ва
аудити Донишгоҳи славянин Россия
ва Тоҷикистон, н.и.и. у^д^д^Файзуллоев А.Ҳ.

Имзои Раджабова И.Р., Гадоев шлоев А.Ҳ. - ро тасдиқ
шамоям: j
Сардори раёсати кадрҳои ДСРТ j|j| )|?) Рахимов А. А.

734025, Ҷумҳурии Тоҷикистон, ш. Душанбе, куч. М.Турсунзода, 30 
Сомона: www. rtsu.tj; E-mail: p.rektora@mail.ru

Телефон: (+99237) 221-35-50, (+992) 227-67-90

